
ஶ்ரீஸூர்யகவசம் 4

க்⁴ரு’ணிர்மே ஶீர்ஷகம் பாது ஸூர்ய: பாது லலாடகம் ।
ஆதி³த்ய:பாது நேத்ரே த்³வே ஶ்ரோத்ரே பாது தி³வாகர: ॥ 1॥
நாஸிகாம் ச த்ரயீபாது பாது க³ண்ட³ஸ்த²லே ரவி: ।
பாதூத்தரோஷ்ட²முஷ்ணாம்ஶுரத⁴ரோஷ்ட²மஹர்பதி: ॥ 2॥
த³ந்தாந்பாது ஜக³ச்சக்ஷு:ஜிஹ்வாம் பாது விபா⁴வஸு: ।
வக்த்ரம் பாது ஸஹஸ்ராம்ஶு: சிபு³கம் பாது ஶங்கர: ॥ 3॥
பார்ஶே பாது பதங்க³ஶ்ச ப்ரு’ஷ்ட²ம் பாது ப்ரபா⁴கர: ।
குக்ஷிம் தி³நமணி: பாது மத்⁴யம் பாது ப்ரஜேஶ்வர: ॥ 4॥
பாத்வம்ஶுமாலீ நாபி⁴ம் மே கடிம் பாத்வமராக்³ரணீ: ।
ஊரூ பாது க்³ரஹபதி: ஜாநுநீ பாது ஸர்வக:³ ॥ 5॥
ஜங்கே⁴ தா⁴மநிதி: ⁴ பாது கு³ல்பௌ² பாது ப்ரபா⁴கர: ।
மார்தாண்ட:³ பாது பாதௌ³ மே பாது மித்ரோऽகி²லம் வபு: ॥ 6॥

ப²லஶ்ருதி: ।
இத³மாதி³த்யநாமாக்²யம் கவசம் தா⁴ரயேத்ஸுதீ: ⁴ ।
ஸதீ³ர்கா⁴யுஸ்ஸதா³ போ⁴கீ³ஸ்தி²ரஸம்பத்³விஜாயதே ॥ 7॥
த⁴ர்மஸஞ்சாரிணோ லோகே த்ரயீஶ்ரீ ஸூர்யவர்மணா ।
ஆவ்ரு’தம் புருஷம் த்³ரஷ்டுமஶக்தா ப⁴யவிஹ்வலா: ॥ 8॥
மித்ரயந்தோத்³ப⁴வந்தஸ்தம் திரஸ்கர்தும் தத³க்ஷமம் ।
விரோதி⁴நஸ்து ஸர்வத்ர ததா³சரணதத்பரா: ॥ 9॥
தா³ரித்³ர்யம் சைவ தௌ³ர்பா⁴க்³யம் மாரகஸ்த்விஹ த³ஹ்யதே ।
ஸூர்யேதி ஸுரராஜேதி மித்ரேதி ஸுமநாஸ்ஸ்மரந் ॥ 10॥
புமாந்ந ப்ராப்நுயாத்³து:³க²ம் ஶாஶ்வதம் ஸுக²மஶ்நுதே ।
ஸர்வோந்நதகு³ணாதா⁴ரம் ஸூர்யேணாஶு ப்ரகல்பிதம் ॥ 11॥

கவசம் தா⁴ரயேத்³யஸ்து தஸ்ய ஸ்யாத³கி²லம் வஶம் ।
ஸதா³ க³தா³த⁴ரஸ்யாபி சே²த்தும் கிம் ச தத³க்ஷயம் ॥ 12॥
தஸ்ய ஹஸ்தே ச ஸர்வாபி ஸித்³தீ: ⁴ ப்ரத்யயதா³யிநீ: ।
ஸுக²ஸ்வபே யதா³ஸூர:ஸ்வஸ்ய வர்மோபவிஷ்டவாந் ॥ 13॥
யாஜ்ஞவல்க்யோ ஸ்தவாந் ஸப்த ஸமக்ஷம் ஹ்ரு’த³யே முதா³ ।
ஸ க்⁴ரு’ணிஸ்ஸூர்ய ஆதி³த்யஸ்தபநஸ்ஸவிதா ரவி: ॥ 14॥
கர்மஸாக்ஷீ தி³நமணிர்மித்ரோ பா⁴நுர்விபு⁴ர்ஹரி: ।
த்³வாத³ஶைதாநி நாமாநி த்ரிஸந்த்⁴யம் ய: படே²ந்நர: ॥ 15॥
தஸ்ய ம்ரு’த்யுப⁴யம் நாஸ்தி ஸபுத்ரோ விஜயீ ப⁴வேத் ।
த்³வாப்⁴யாம் த்ரிபி⁴ஸ்த்ரிபி⁴ர்வ??ஸந்மந்த்ரபத்³த⁴திம் ॥ 16॥
விஜ்ஞாயாஷ்டாக்ஷரீமேதாம் ஓங்காராதி³ ஜபேத்க்ரு’தீ ।
மந்த்ராத்மகமித³ம் வர்ம மந்த்ரவத்³கோ³பயேத்ததா² ॥ 17॥
அமந்த³விது³ஷ: பும்ஸோ தா³தும் தத்³து³ர்லப⁴ம் க²லு ।
து³ர்லப⁴ம் ப⁴க்திஹீநாநாம் ஸுலப⁴ம் புண்யஜீவிநாம் ॥ 18॥
ய இத³ம் பட²தே ப⁴க்த்யா ஶ‍்ரு’ணுயாத்³வா ஸமாஹித: ।
தஸ்ய புண்யப²லம் வக்துமஶக்யம் வர்ஷகோடிபி:⁴ ॥ 19॥
இத்யாதி³த்யபுராணே உத்தரக²ண்டே³ யாஜ்ஞவல்க்ய விரசிதம்
ஶ்ரீஸூர்யகவசம் ஸம்பூர்ணம் ।
ஸ்வர்பு⁴வர்பூ⁴ரோமித தி³க்³விமோக:
ஶ்ரீ ஸூர்யநாராயண பரப்³ரஹ்மார்பணமஸ்து ।
இதி ஶ்ரீஸூர்யகவசம் ஸம்பூர்ணம் ।

